
	Ymgorffori sain a thestun i PowerPoint

	Aeth Mair Lenny Turner drwy’r camau i osod testun a sain yn Power Point.
Adobe Pro: Agorwch y ddogfen > Insert > Take a Snap Shot > goleuo’r adran dych chi eisiau copïo i’r PP > gwasgu ok ar y sgrin fach fydd yn ymddangos > agor PP > gludo’r testun.
neu
Snipping Tool:
Mae Snipping Tool ar y cyfrifiadur yn barod. 
Agor Snipping Tool > gwasgu ‘new’ > tynnu’r blwch dros yr adran dych chi eisiau ei chopïo > bydd ffenestr newydd yn agor gyda chynnwys yr hyn dych chi eisiau ei gopïo > copïo’r testun > gludo’r testun yn PP.

Sain: Insert > Audio > Audio on my PC > dewis ffeil sain > insert
Mae modd recordio sain yn PP, copïo fideos a gosod dolenni You Tube hefyd.

	Darllen – lefel Mynediad a Sylfaen

	Rhannodd Eirian Conlon syniadau ar sut i annog darllen ar lefelau is. 
Nododd ei bod wedi annog y dysgwyr i brynu’r gyfrol, Ffenestr a straeon eraill i ddysgwyr: http://www.gwales.com/bibliographic/?isbn=9781784619312&tsid=3&session_timeout=1
Mae cyfrol o straeon byrion yn gweithio’n dda ar y lefelau is am fydd rhywbeth yno at ddant pawb yn y dosbarth. 
Mae fideos o’r awduron yn cyflwyno eu hunain ac yn darllen y stori ar y Safle – Banc Adnoddau > Darllen.
Rhannodd EC yr hyn mae hi wedi ei wneud yn y dosbarth – dangos y fideo, annog y dysgwyr i ddarllen y stori, trafod pwnc/testun sy’n codi yn y stori yn y dosbarth. 
Rhannwyd pawb i grwpiau bach i drafod sut y gellir annog dysgwyr i ddarllen a sut y gellir gwneud tasgau darllen yn y dosbarth rhithiol. 
Er gwybodaeth, bydd llyfr newydd o straeon byrion yn ymddangos ar ddechrau Rhagfyr – prosiect ar y cyd rhwng Y Lolfa, Yr Eisteddfod Genedlaethol a’r Ganolfan Dysgu Cymraeg. Mae’r straeon wedi’u hysgrifennu ar gyfer dysgwyr lefel Mynediad, Uned 11. Unwaith eto, bydd yr awduron yn darllen eu storïau. 

	Adborth – grwpiau bach 

	· Darllen un bennod ar y tro fel dosbarth - Am Ddiwrnod wedi gweithio’n dda.
· Mae adnoddau i gyd-fynd â llyfrau Amdani ar parallel.cymru: https://parallel.cymru/amdani/?lang=en
· Pwysigrwydd dewis llyfr ar y lefel cywir ar gyfer y dosbarth rhag i’r gweinion ddigalonni. 
· Dysgu Gwahaniaethol – gellir gwahaniaethu wrth wneud tasgau darllen yn y dosbarth – gwrando, darllen ar y cyd, sylwi ar nodweddion ieithyddol penodol, gwaith pâr. 
· Nodwyd bod nifer o lyfrau llafar Cymraeg ar gael mewn llyfrgelloedd sy’n gweithio’n dda ar lefel Uwch.
· Clwb darllen – nodwyd ei bod yn anodd cael digon o amser yn ystod y wers i wneud tasgau darllen, felly gellir sefydlu clybiau darllen ar gyfer gwahanol lefelau, ar gyfer rhieni (nodwyd byddai’n dda cael clwb darllen cenedlaethol i rieni).
· Llyfr sain Wynne Evans – https://www.bbc.co.uk/sounds/search?q=Wynne+Evans+o+Gaerfyrddin+i+Go+Compare. Nid yw’r sain a’r sgript yn cyd-fynd yn llwyr.
· Llyfrau llafar i blant - https://www.drefwen.com/cymraeg/llyfrau/llyfrau-llafar/ (nodwyd byddai’n dda rhoi’r ddolen yn y Banc Adnoddau > Cymraeg yn y Cartref. 
· Lefelau Uwch – erthyglau, barddoniaeth, Beibl.net (sain a thestun ar gael). 

